ЗАПИСНИК

Записник од одржана Јавна расправа за Студија за оцена на влијание врз животната средина за спроведување на проектот за Проектот: Експлоатација на техногена минерална суровина (тмс) на локалитет Баш Колиби во општина Велес 17.04.2019 (среда) во салата на општина Велес
На ден 17.04.2019 (среда) во салата на општина Велес, се одржа Јавна расправа по Студија за оцена на влијание врз животната средина за Проектот: Експлоатација на техногена минерална суровина (тмс) на локалитет Баш Колиби во општина Велес.Јавната расправа која ја организира Министерството за заштита на животна средина и просторно планирање во соработка со инвеститорот КЕПС МОНТ ГРОУП ДОО од Скопје.
Јавната расправа започна во 12:05 часот. На состанокот присуствуваа вкупно 33 учесници (целосната листа на учесници е дадена во Прилог 1).
Присутни:
· Александар Петковски- Помошник раководител на Сектор за животна средина во Управата за животна средина при Министерството за животна средина и просторно планирање (МЖСПП)

· Влатко Цветаноски-Советник за ОВЖС во Сектор за животна средина при Министерството за животна средина и просторно планирање (МЖСПП)

· Љупчо Аврамовски, презентер на студијата- ЕНВИРО РЕСУРСИ ДОО од Скопје
· Игор Кукуловски, претставник од ЕНВИРО РЕСУРСИ ДОО од Скопје
· Милан Шчекиќ, претставник на инвеститорот КЕПС МОНТ ГРОУП ДОО од Скопје.
· Бранко Радевски, претставник на инвеститорот КЕПС МОНТ ГРОУП ДОО од Скопје.

· Кирил Смоквоски, претставник на инвеститорот КЕПС МОНТ ГРОУП ДОО од Скопје.

· Претставници од општина Велес
· Засегнати граѓани (Листа на присутни дадена во прилог)

Јавната расправа се одвиваше по следниот дневен ред:

1. Отворање 
Г-дин Влатко Цветаноски од Министерството за животна средина и просторно планирање, ја водеше јавната расправа во име на Министерството. Г-дин Влатко Цветаноски ги поздрави учесниците и им ја објасни целта на јавната расправа, односно им обезбеди информации на сите засегнати страни од планираниот проект и накратко ја образложи постапката согласно член 91 став 3 од законот за животна средина согласно кој задожително се прави јавна расправа. Јавноста е запознаена со проектот и се е објавено  на веб страната на министерсвото и во весниците. Во наредниот период по завршување на јавната расправа следните чекори се  изготвување на  извештај за соодветноста на  Студијата и издавање на  решение за одобрување на проектот. 

2. Презентација на студијата за оцена на влијание врз животната средина
По преставувањето на причината за одржување на јавната расправа се премина кон  презентација на студијата за оценка на влијанијата врз животната средина која ја водеше Г-дин Љупчо Аврамовски, преставник од изработувачот на Студијата за оцена на влијанието врз животната средина, ЕНВИРО РЕСУРСО ДОО од Скопје.Презентацијата започна со опис на процедурата за оценка на влијание на проектот врз животната средина и содржината на Студијата за оценка на влијанијата врз животната средина. Во текот на презентацијата беше даден посебен осврт на разгледуваните алтернативни, очекуваните влијанија врз животната средина од реализација на проектот и предвидените мерки за надминувања на истите.Со проектот се предвидува и ремедијација на самото контаминирано земјиште односно со нанесување на земја-хумус со дебелина  од 30sm. Преставникот од изработувачот на Студијата за оцена на влијанието врз животната средина, ЕНВИРО РЕСУРСО ДОО од Скопје. Г-дин Љупчо Аврамовски, потенцирање дека експлоатацијата на техногена минерална суровина (тмс) од локалитет Баш Колиби во општина Велес, нема да има никакво влијание врз животната средина и дека ќе се користи вода за распрскување како  водна завеса особено во случаевите на ружата на ветрови кои би дувале кон градот Велес и дека понатака техногена минерална суровина ќе се извезува надвор од Р.Македонија.
На присутните им се обрати градоначалникот на општината г‐дин Аце Коцевски  со  воведен  збор  со  кој  ги  поздрави  присутните,  го  истакна  значењето  на  овој проект, кој бил очекуван подолго време и им посака успешна работа.  
Потоа  следуваше  сесија  на  прашања  и  одговори  од  присутните. Во  продолжение  се  дадени  поставените прашања и соодветните одговори.
3. Дискусија
Прашање:

За време на дискусијата, едно прашање беше поставено од претставникот-новинар Г-дин Петар Печков и истиот праша на колку години е дадена концесијата односно колку години ке трае експлоатацијата на троската, и зашто истата ќе се превезува со камиони, а не со железницата која ја има на самата локација. Г-дин Петар Печков истото го  наведе како поекономичен и поефикасен начин.
Одговор:
Преставникот од изработувачот на Студијата за оцена на влијанието врз животната средина, ЕНВИРО РЕСУРСО ДОО од Скопје. Г-дин Љупчо Аврамовски, одговори дека концесијата е дадена од страна на Министерство за економија во траење од 8 години, но истакна дека со планираните активности и динамиката на работа се предвидува процесот да трае околу 4 години. На прашање зашто суровината ќе се превезува со камиони, а не со железница Г-дин Љупчо Аврамовски посочи две причини.Едната е товарање од самата локација во камионите па повторно претоварање во вагони односно тоа би значело повеќе емисии на материи во воздухот и атмосферата.Втората причина ја наведе како слабата функционалност на самата железница, како и самата безбедност на вагоните со кои би се превезувала минералната суровина.

Прашање/Коментар:
За збор се јави Д-р Златко Панчевски дипл.хемиски инжинер кој во контекс на претходниот консултант би се обратил во контекст од еколошки аспект околу транспортот на троската или шљаката со камиони. Истакна дека во топилницата има инфраструктура на железница има и транспортни ленти каде претходно се товарале концентратите и дека еден вагон би заменил 1-2 камиони по количина.
Железница има до градот Солун како што се користела и претходно за носење на концентратите кога работела Топилница Велес.Исто така не се сложувам со камионите да поминуваат низ централнот градско подрачје каде што и мостот не е во најдобра состојба и  неможе да ја издржи таа фрекфенција на движење.Апелирам тоа да оди со железнички транспорт (една емисија, една локомотива) со што би немало емисии од троската.
Одговор:
Преставникот од изработувачот на Студијата за оцена на влијанието врз животната средина, ЕНВИРО РЕСУРСО ДОО од Скопје. Г-дин Љупчо Аврамовски, одговори дека коментарот е во ред, но објасни дека инвеститорот го разгледуваше и тој аспект, но тешко беше стапувањето во контакт со сопствениците на тој објект,  каде што и не наидовме  на зеднички јазик по тој однос за да дојдеме до решение.Направени беа секакви напори и на тоа остана, но рокот е краток по ова прашање, бидејќи и кругот на земји што примаат ваков вид на отпад се намалува.
Прашање:

За време на дискусијата, еден коментар беше истакнат од претставникот на Еколошко друштво ВИЛА ЗОРА од Велес, Г-дин Ненад Коциќ каде што проектот Експлоатација на техногена минерална суровина (тмс) на локалитет Баш Колиби во општина Велес го нарече позитивен и дека ја дава целосната поддршка за реализирање на истиот.Тој наведе дека не се сложува со претходниот консултант во врска со железницата дека и таа самата поминува низ целиот град и централното градско подрачје,а и не е во најдобра состојба со вагоните и истото дека не го гледа како некаков проблем.
Коментар:
Г-ѓа Билјана Манаскова како граѓанин истакна дека граѓаните на  град Велес вакво нешто одамна чекале односно дека проектот е позитивен, бидејќи последиците од таа прашина од поранешната Тополница Велес биле катастрофални,  и дека честичките кои што ќе се разлетуваат при транспортот на суровината ќе бидат минимални и неможат да се споредат со  претходното.Истата се заблагодари и порача да се дислоцира целата поранешна Топилница Велес.
Бидејќи немаше други прашања од присутните, Г-дин Влатко Цветаноски ја затвори јавната расправа и истакна дека сите заинтересирани страни се охрабруваат да ги достават своите забелешки и коментари во писмена форма до Министерството за животна средина и просторно планирање, Управа за животна средина.

По исцрпување на дискусијата, јавната расправа беше затворена во 13:30 часот.
